
ཉེ་ཆར། ཚན་རྩལ་ཀུང་སི་ཞིག་
གིས་གློག་རྫས་ལྕགས་རིགས་བྱང་བུ་སྣེ་
གཉིས་མའི་ནུས་པ་དང་འབྲེལ་བའི་གནད་
འགག་བསལ་ནས་ནུས་ཚད་མཐོ་བའི་ཆིང་
ནུས་འབར་རྒྱུའི་གློག་རྫས་ཕྱིར་གཏོང་གི་
མངགས་ཐོ་ཐོབ་པ་རེད། ཞིབ་འཇུག་
གསར་སྤེལ་ལ་མ་དངུལ་མང་པོ་གཏོང་
དགོས་ལ། ཚོད་ལྟར་མཁོ་བའི་འདྲ་
བཤུས་གློག་ཤེལ་དང་མ་རྡུལ་འཚོལ་མདའ་
སོགས་སྒྲིག་ཆས་ཁོ་ནར་སྒོར་ཁྲི་སྟོང་ཁ་ཤས་

གཏོང་དགོས་ཀྱི་ཡོད། ཁེ་ལས་ཀྱིས་
གནད་དོན་དེ་ཚོ་ཇི་ལྟར་ཐག་གཅོད་བྱེད་
བཞིན་ཡོད་ཅེ་ན། ཀུང་སི་དེས་ས་གནས་
དེ་གའི་དྲ་རྒྱའི་ལས་སྟེགས་ཐོག་ཞིབ་འཇུག་
གསར་སྤེལ་གྱི་དགོས་མཁོ་ཁྱབ་བསྒྲགས་
བྱས་མཐར་མཐོ་སློབ་ཚན་ཞིབ་ཚོགས་པའི་
རོགས་རམ་ཐོབ་སྟེ། ཞིབ་འཇུག་གསར་
སྤེལ་དང་འབོར་ཆེན་ཐོན་སྐྱེད་སོགས་ལ་
བསམ་ཡུལ་ལས་འདས་པའི་གྲུབ་འབྲས་
ཐོབ་ཡོད། ཚན་རྩལ་གྱི་སྒྲིག་སྲོལ་བསྒྱུར་
བཅོས་ཇེ་མགྱོགས་སུ་གཏོང་བ་དང་།
ཚན་རྩལ་རྣམ་གྲངས་སྒྲིག་འཛུགས་དང་དོ་
དམ་བྱེད་སྟངས་གསར་དུ ་གཏོད་པ།
ཚན་རྩལ་གྱི་གྲུབ་འབྲས་སྔར་ལས་མང་བ་
ཐོན་སྐྱེད་ཀྱི་ནུས་ཤུགས་སུ་འགྱུར་བར་སྐུལ་
འདེད་གཏོང་བ་སོགས་བྱས་ཚེ། གཞི་
ནས་སྤུས་ཚད་མཐོ་བའི་འཕེལ་རྒྱས་ལ་གྲུབ་
འབྲས་སྔར་ལས་ཆེ་བ་ཐོབ་ཐུབ།

དུས་རབས་གསར་པར་རང་རྒྱལ་སྤྱི་
ཚོགས་ཀྱི་འགལ་བ་གཙོ་བོ་ནི་ཉིན་རེ་བཞིན་
ཆེ་རུ་འགྲོ་བའི་མི་དམངས་ཀྱི་མཛེས་ལྡན་
འཚོ་བའི་དགོས་མཁོ་དང་དོ་མི་མཉམ་ཞིང་
འཐུས་མི་ཚང་བའི་འཕེལ་རྒྱས་དབར་གྱི་
འགལ་བ་དེ་ཡིན་པས། སྒྱུར་བཅོས་ལ་མུ་
མཐུད་སྐུལ་འདེད་གཏོང་རྒྱུ་ནི་སྤུས་ཚད་
མཐོ་བའི་འཕེལ་རྒྱས་ལ་སྐུལ་འདེད་གཏོང་
བ་དང་། རང་རྒྱལ་སྤྱི་ཚོགས་ཀྱི་འགལ་བ་
གཙོ་བོ་དང་སྔར་བས་འཚམ་པར་བྱེད་པའི་
ཁ་ཚ་དགོས་གཏུགས་ཀྱི་ལས་དོན་ཞིག་
ཡིན། ཏང་གི་སྐབས་ཉི་ཤུ་པའི་ཀྲུང་ཨུ་
ཚང་འཛོམས་གྲོས་ཚོགས་ཐེངས་གསུམ་པའི
《གཏན་འབེབས》ནང་། “དཔལ་འབྱོར་
གྱི་སྤུས་ཚད་མཐོ་བའི་འཕེལ་རྒྱས་ལ་སྐུལ་
འདེད་གཏོང་བའི་སྒྲིག་སྲོལ་དང་ལམ་སྲོལ་
འཐུས་ཚང་དུ་གཏོང་རྒྱུའི”ཐད་ཆེད་
མངགས་བཀོད་སྒྲིག་བྱས་ཤིང་།

（པར་ངོས་བཞི་པར་གཟིགས）

སྤུས་ཚད་མཐོ་བའི་འཕེལ་རྒྱས་ལ་
སྐུལ་འདེད་གཏོང་བར་ནུས་ཤུགས་
ཆེན་པོ་མཁོ་འདོན་བྱེད་དགོས།

ཕྱོགས་ཡོངས་ནས་སྒྱུར་བཅོས་སྔར་བས་ཟབ་ཏུ་
གཏོང་བའི་བརྗོད་བྱ་གཙོ་བོར་དམ་འཛིན་བྱེད་པ།

འབྱུང་འགྱུར་ལ་དམིགས་
སྐབས། ཕྱོགས་ཡོངས་ནས་སྒྱུར་
བཅོས་སྔར་བས་ཟབ་ཏུ་བཏང་
ན། ད་གཟོད་སྤུས་ཚད་མཐོ་
བའི་འཕེལ་རྒྱས་ལ་བརྟེན་ནས་
ཀྲུང་གོའི་ལུགས་ཀྱི་དེང་རབས་
ཅན་ལ་སྐུལ་འདེད་གཏོང་བར་
ནུས་ཤུགས་ཆེན་པོ་མཁོ་འདོན་
བྱེད་ཐུབ།

གནད་དོན་འཛིན་སེམས་
ཇེ་ལེགས་སུ་གཏོང་བ་དང་གནད་
དོན་འཛིན་ཕྱོགས་འབུར་དུ་ཐོན་
པར་བྱས་ཏེ། མུ་མཐུད་ཁྱོན་
ཡོངས་ལ་འབད་བརྩོན་བྱས་ནས་
སྒྱུར་བཅོས་བྱེད་ཐབས་ཁག་ཀྲུང་
གོའི་ལུགས་ཀྱི་དེང་རབས་ཅན་ལ་
སྐུལ་འདེད་གཏོང་བའི་ཁྲོད་ཀྱི་
གནད་དོན་གཙོ་བོ་སེལ་བར་ཁྱབ་
པར་བྱེད་དགོས་ལ། མུ་མཐུད་
གཏིང་ཟབ་ཏུ་གཏོང་བའི་ཐད་
ལའང་ཤུགས་བརྒྱབ་ནས་སྒྲིག་
སྲོལ་དང་ལམ་སྲོལ་གྱི་འགལ་རྐྱེན་
དང་གྲུབ་ཚུལ་རང་བཞིན་གྱི ་
འགལ་བ་སེལ་དགོས།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་
8ཚེས་6ཉིན། 2024ལོའི་ལྷ་སའི་ཞོ་སྟོན་
གྱི་རྟ་རྒྱུག་འགྲན་བསྡུར་ཚོགས་ཆེན་བདེ་
བླག་ངང་མཇུག་འགྲིལ་བ་རེད། ཉིན་དེར་
ད་དུང་མྱུར་ཚད་ལ་ཚད་བཀག་མེད་པའི་སྨི་

2000གི་རྟ་རྒྱུག་འགྲན་བསྡུར་དང་། སྨི་
5000གི་རྟ་བགྲོད་འགྲན་བསྡུར། དེ་
བཞིན་རྟ་ཐོག་ནས་ཁ་བཏགས་སྒྲུག་པ་
བཅས་རྣམ་གྲངས་གསུམ་འགྲན་བསྡུར་བྱས་
པ་རེད།

ཡུན་ནན་ནས་ཡོང་བའི་ཡུལ་སྐོར་

བ ་སྐུ ་ཞབས་སུན་ལགས་ཀྱིས་ང ་རང་
གྲོགས་པོ་དང་མཉམ་དུ་ཡུན་ནན་ནས་ལྷ་
སར་ཡུལ་སྐོར་དུ་ཡོང་བ་ཡིན། ཏག་
ཏག་ཞོ་སྟོན་དུས་ཆེན་དང་སྐབས་འཁེལ་
བས་བོད་ཀྱི་རིག་གནས་དངོས་སུ་མྱོང་
རོལ་བྱ་རྒྱུ་བྱུང་། དེ་རིང་གི་རྟ་རྒྱུག་

འགྲན་བསྡུར་ལས་ས་གནས་དེ་གའི་མང་
ཚོགས་ཀྱིས་རྟ་ལ་དགའ་ཞེན་ཆེན་པོ་བྱེད་
ཀྱི་ཡོད་པ་ང་ལ་མྱོང་ཚོར་ཟབ་མོ་བྱུང་།
འགྲན་བསྡུར་ཧ་ཅང་ངོ་མཚར་ཆེ་བ་ཞིག་
འདུག་ཅེས་བཤད།

（པར་ངོས་གསུམ་པར་གཟིགས）

2024ལོའི་ལྷ་སའི་ཞོ་སྟོན་གྱི་རྟ་རྒྱུག་འགྲན་བསྡུར་བདེ་བླག་ངང་མཇུག་འགྲིལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་
8ཚེས་6ཉིན་གྱི་ཕྱི་དྲོར། རང་སྐྱོང་ལྗོངས་

ཏང་ཨུད་ཀྱི་རྒྱུན་ཨུ་དང་ལྷ་ས་གྲོང་ཨུད་ཀྱི་
ཧྲུའུ་ཅི་ཤའོ་ཡིའུ་ཚའེ་ཡིས་ཞེ་ཁྲེང་ཚོགས་
པའི་མཐོ་རིམ་སྤྱི་འདོམས་པ་གཞོན་པ་ཝང་

ཝེ་དང་བཅས་པར་བཞུགས་མོལ་གནང་ནས་
ཕྱོགས་གཉིས་པོས་སྔར་བས་གཏིང་ཟབ་པའི་
དངོས་སྒྲུབ་མཉམ་ལས་དང་ཆུ་ཚད་སྔར་

བས་མཐོ་བའི་གཉིས་ཁེ་གཉིས་ཕན་མངོན་
འགྱུར་བྱ་རྒྱུའི་ཐད་བགྲོ་གླེང་གཏིང་ཟབ་
གནང་བ་རེད།

གྲོང་ཨུད་ཀྱི་ཧྲུའུ་ཅི་གཞོན་པ་དང་
རྒྱུན ་ལས ་གྲོང ་སྤྱི ་གཞོན ་པ ་ཁྲེན ་ཅིང ་
དང་། ཞེ་ཁྲེང་ཚོགས་པའི་སྤྱི་འདོམས་པ་
གཞོན་པ་དང་སྲིད་གཞུང་མཉམ་ལས་པུའི་
སྤྱི་ཁྱབ་ཅིང་ལི་ཀྲང་ཞུས་སོཊ་ཞུཊ་ཡོད།

ཤའོ་ཡིའུ་ཚའེ་ཡིས་ཝང་ཝེ་དང་
བཅས་པ་ཕེབས་པར་སྤྲོ་སེམས་འཁོལ་པོས་
དགའ་བསུ་ཞུས་པ་དང་འབྲེལ་ཞེ་ཁྲེང་
ཚོགས་པས་དུས་ཡུན་རིང་པོའི་ནང་ལྷ་སའི་
དཔལ་འབྱོར་དང་སྤྱི་ཚོགས་འཕེལ་རྒྱས་
དང་། ལྷག་པར་དུ་རིག་གནས་ཡུལ་སྐོར་
ཐོན་ལས་འཕེལ་རྒྱས་ལ་ཐུགས་ཁུར་དང་
རྒྱབ་སྐྱོར་གནང་བར་སྙིང་དབུས་ནས་ཐུགས་
རྗེ་ཆེ་ཞུས་པ་རེད། ཁོང་གིས་མིག་སྔར་
གྲོང་ཁྱེར་ཡོངས་ཀྱིས་འདུ་ཤེས་ཆེན་པོ་ལྔ་
དང་འཕེལ་རྒྱས་གལ་ཆེན་ལྔའི་བསམ་ཕྱོགས་
གཞིར་བཟུང་། ཡུལ་ཁོངས་ཡུལ་སྐོར་ལེ་
ལག་ཚང་བའི་སྒོ་ནས་འཕེལ་རྒྱས་གཏོང་
བའི་ལས་དོན་གཏིང་ཟབ་སྤེལ་བ་དང་།
སྐོར་གསུམ་ཟླུམ་བརྒྱད་ཀྱི་ཡུལ་ཁོངས་ཡུལ་
སྐོར་འཕེལ་རྒྱས་ཀྱི་རྣམ་པ་མགྱོགས་མྱུར་
བསྐྲུན་ཏེ། ལྷ་ས་འདི་ཉིད་འཛམ་གླིང་རིམ་
པའི་ཡུལ་སྐོར་བྱ་ཡུལ་ཞིག་ཏུ་བསྐྲུན་རྒྱུར་
ནུས་ཤུགས་ཡོད་རྒུས་ཤུགས་སྣོན་རྒྱག་བཞིན་
ཡོད་ཅེས་མཛུབ་སྟོན་གནང་བ་རེད།

（པར་ངོས་གསུམ་པར་གཟིགས）

ཤའོ་ཡིའུ་ཚའེ་ཡིས་ཞེ་ཁྲེང་ཚོགས་པའི་མཐོ་རིམ་སྤྱི་འདོམས་པ་གཞོན་པ་
ཝང་ཝེ་དང་བཅས་པར་བཞུགས་མོལ་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཉེ་
ཆར། རང་སྐྱོང་ལྗོངས་ཏང་ཨུད་ཀྱི་རྒྱུན་
ཨུ་དང་ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་ཡིའུ་
ཚའེ་ཡིས་ཧྭ་ཝུའེ་ལག་རྩལ་ཚད་ཡོད་ཀུང་
སིའི་སྤྱི་འདོམས་གཞོན་པ་དང་གྲངས་འཛིན་
སྲིད་གཞུང་གི་སྤྱི་འདོམས་པ་ཝུའུ་ཀང་དང་
བཅས་པར་བཞུགས་མོལ་གནང་ནས་ཕྱོགས་
གཉིས་པོས་མཉམ་ལས་གཏིང་ཟབ་ཏུ་གཏོང་
རྒྱུའི་ཐད་བགྲོ་གླེང་གནང་བ་རེད།

གྲོང་སྤྱི་གཞོན་པ་ཁོང་ཧུའེ་དང་ཧྭ་
ཝུའེ་ཁྲོན་བོད་སྲིད་ཁེའི་སྤྱི་ཁྱབ་སྤྱི་གཉེར་
ཀུའོ་ཧུང་པིན་སོགས་ཞུགས་ཡོད།

ཤའོ་ཡིའུ་ཚའེ་ཡིས་ཝུའུ་ཀང་དང་
བཅས་པ་ཕེབས་པར་སྤྲོ་སེམས་འཁོལ་པོས་
དགའ་བསུ་ཞུས་པ་དང་། ཧྭ་ཝུའེ་ལག་
རྩལ་ཚད་ཡོད་ཀུང་སིས་དུས་ཡུན་རིང་པོའི་

ནང་། ལྷ་སའི་དཔལ་འབྱོར་དང་སྤྱི་
ཚོགས་འཕེལ་རྒྱས་དང་ལྷག་པར་དུ་མཐོ་
གསར་གྲངས་གཞིའི་ཐོན་ལས་འཕེལ་རྒྱས་ལ་
སེམས་ཁུར་དང་རྒྱབ་སྐྱོར་གནང་བར་སྙིང་
ཐག་པ་ནས་ཐུགས་རྗེ་ཆེ་ཞུས་པ་རེད།
ཁོང་གིས་ཉེ་བའི་ལོ་ཤས་རིང་། ལྷ་སས
“རྒྱུད་གཅིག་ལམ་གཅིག”འཛུགས་སྐྲུན་
ནང་ཧུར་ཐག་ཞུགས་པ་དང་། ཨེ་ཤེ་ཡ་ལྷོ་
མའི་སྒོ་དབྱེའི“ལྟེ་བའི་གྲོང་ཁྱེར”དང་རྒྱལ་
ཁབ་ཀྱི་རྩིས་ཤུགས་ལྟེ་བའི་མཚམས་ཚིགས་ཀྱི་
འཐབ་ཇུས་གོ་སྐབས་དམ་འཛིན་བྱས་ཏེ་སྲོལ་
རྒྱུན་ཐོན་ལས་ཕྱོགས་སྒྱུར་རིམ་སྤོར་དང་
གསར་དར་ཐོན་ལས་སྐྱེད་སྲིང་སྟོབས་ཆེར་
གཏོང་རྒྱུར་སྐུལ་འདེད་བཏང་བ་དང་།
མཐོ་གསར་གྲངས་འཛིན་ཐོན་ལས་གཞི་ཁྱོན་
ཅན་གྱི་འཕེལ་རྒྱས་ལ་སྐུལ་འདེད་བཏང་ནས།

（པར་ངོས་གསུམ་པར་གཟིགས）

ཤའོ་ཡིའུ་ཚའེ་ཡིས་ཧྭ་ཝུའེ་ལག་རྩལ་ཚད་ཡོད་ཀུང་སིའི་སྤྱི་འདོམས་པ་
གཞོན་པ་ཝུའུ་ཀང་དང་བཅས་པར་བཞུགས་མོལ་གནང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ།
ཟླ་8ཚེས་6ཉིན་གྱི་དགོང་མོར། གངས་
ལྗོངས་གི་གནའ་གྲོང་། གནས་མཆོག་ལྷ་
སའི་2024ལོའི་གྲགས་ཅན་གཞས་པའི་གླུ་
གཞས་འདུ་ཚོགས་འདི་ཉིད་ལྷ་ས་གྲོང་ཁྱེར་
མང་ཚོགས་རིག་གནས་ལུས་རྩལ་ལྟེ་གནས་
སུ་འགོ་ཚུགས་པ་དང་། སྐད་གྲགས་ཆེ་
བའི་གཞས་པ་མང་པོ་ཞིག་གིས་གངས་
ལྗོངས་ས་མཐོའི་གསར་དར་གཞས་པ་དང་
མཉམ་དུ་འཁྲབ་སྟོན་བྱས་ནས་ལྟད་མོ་བ་
ཚོར་ངོ་མཚར་ཆེ་བའི་རོལ་དབྱངས་ཀྱི་སྟོན་
མོ་ཞིག་བཤམས་པ་རེད།

ཉིན་དང་པོའི་འཁྲབ་སྟོན་ནང་

གྲགས་ཅན་གཞས་པ་སུན་ནན་དང་།
ཧའེ ་ལའེ ་ཨ ་མུ ། ཁྲེང ་ཞང ་བཅས ་
དང་། དེ་བཞིན་བོད་རིགས་ཀྱི་གཞས་པ་
དཔལ་ལྡན་དོན་གྲུབ་དང་། བསྟན་
འཛིན་ཉི་མ་སོགས་ཀྱིས་རེས་མོས་ངང་
འཁྲབ་སྟོན་བྱས་ནས་ལྟད་མོ་བ་ཚོར་ངོ་
མཚར་ཆེ་བའི་རོལ་དབྱངས་ཀྱི་སྟོན་མོ་
ཞིག་བཤམས་ཡོད། གཞས་པ་ཚོས་མི་
སེམས་འགུལ་བའི་སྐད་ངག་དང་བྱང་ཆུབ་
པའི་འཁྲབ་རྩལ་ལ་བརྟེན་ནས་རྩེར་སོན་
གླུ་གཞས་རེ་རེ་བཞིན་འཁྲབ་སྟོན་བྱས་
པས་ལྟད་མོ་བས་དགའ་བསུ་དང་དགའ་
འབོད་ཞུས་ཡོད།

（པར་ངོས་གསུམ་པར་གཟིགས）

གངས་ལྗོངས་ཀྱི་གནའ་གྲོང་། གནས་མཆོག་ལྷ་སའི་
2024ལོའི་གྲགས་ཅན་གཞས་པའི་གླུ་གཞས་

འདུ་ཚོགས་ལྷ་སར་འགོ་ཚུགས་པ།

ཟླ་8ཚེས་6ཉིན་གྱི་ཕྱི་དྲོར། རང་སྐྱོང་ལྗོངས་ཏང་ཨུད་ཀྱི་རྒྱུན་ཨུ་དང་ལྷ་ས་གྲོང་ཨུད་ཀྱི་ཧྲུའུ་ཅི་ཤའོ་ཡིའུ་ཚའེ་ཡིས་ཞེ་ཁྲེང་ཚོགས་པའི་མཐོ་རིམ་སྤྱི་
འདོམས་པ་གཞོན་པ་ཝང་ཝེ་དང་བཅས་པར་བཞུགས་མོལ་གནང་ཞིང་། པར་འདི་ནི་བཞུགས་མོལ་གྱི་ཡུལ་དངོས་ཀྱི་རྣམ་པ་ཡིན།

